Agong Adakan Rumah Terbuka Aidilfitri Di Istana Negara Pada 1 Syawal

6 Ogos, 2013

KUALA LUMPUR, 6 Ogos (Bernama) -- Yang di-Pertuan Agong Tuanku Abdul Halim
Mu'adzam Shah dan Raja Permaisuri Agong Tuanku Hajah Haminah akan mengadakan
rumah terbuka Aidilfitri di Istana Negara pada Hari Raya pertama.

Istana Negara, dalam kenyataan hari ini, berkata sesi rumah terbuka itu akan berlangsung
dari pukul 11 pagi hingga 2 petang.

Orang ramai dinasihatkan menggunakan Pintu 1 (Pintu Gerbang Utama) dengan
menggunakan jalan masuk bertingkat dari Jalan Duta dan Pintu 3 di Jalan Seri Hartamas.

Mereka juga diingatkan supaya mengenakan pakaian sopan dan bertemakan Hari Raya
ketika hadir pada majlis tersebut.

-- BERNAMA

